ՏԵՂԵԿԱՆՔ
<<ՈՌՈԳՄԱՆ ՋՐԱՄԱՏԱԿԱՐԱՐՄԱՆ ՈԼՈՐՏՈՒՄ ՋՐԻ ՓԱՍՏԱՑԻ ՕԳՏԱԳՈՐԾՈՒՄԸ ՀԱՇՎԻ ԱՌՆՈՂ ԿԱՌԱՎԱՐՄԱՆ ՀԱՅԵՑԱԿԱՐԳԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Անհրաժեշտությունը` <<Ոռոգման ջրամատակարարման ոլորտում ջրի փաստացի օգտագործումը հաշվի առնող կառավարման հայեցակարգին հավանություն տալու մասին>> ՀՀ կառավարության արձանագրային որոշման նախագծի ընդունումը պայմանավորված է ՀՀ կառավարության 2016 թվականի հոկտեմբերի 18-ի N 1060-Ա որոշմամբ հաստատված հավելվածի 1.2 կետի <<Գյուղատնտեսություն>> բաժնի 1) ենթակետի և 2017 թվականի հունվարի 28-ին ՀՀ վարչապետի մոտ կայացած խորհրդակցության N23.12/[391278]-17 արձանագրության 1-ին կետի 2-րդ ենթակետի կատարման ապահովմամբ:
2. Ընթացիկ իրավիճակը և խնդիրները`  ջրօգտագործողների ընկերությունների վերջին տարիների գործունեության արդյունքները, ինչպես տեխնիկական, այնպես էլ ֆինանսական ցուցանիշների մասով փոփոխության են ենթարկվել՝ անհրաժեշտություն առաջացնելով անդրադարձ կատարելու ջրօգտագործողների ընկերությունների և ջրօգտագործողների միջև ծագած իրավահարաբերությունների հստակեցման:
3. Տվյալ բնագավառում իրականացվող քաղաքականությունը՝ Սույն հայեցակարգով պետք է ամրագրվեն ջրօգտագործողների ընկերություն և հողօգտագործող/ֆերմեր իրավահարաբերությունները, կհստակեցվեն հանրապետության գյուղատնտեսության զարգացման խնդրում ոռոգման ջրի դերակատարությունը, ինչն էլ կբերի՝ ջրային և հողային ռեսուրսների առավել արդյունավետ օգտագործման, նոր ոռոգելի հողատարածքների ավելացման, ոռոգման կազմակերությունների ֆինանսական կայունության երաշխիքների ձևավորման:

4. Կարգավորման նպատակը և բնույթը` ոռոգման ջրամատակարարման համակարգում մատակարարված ջրի ճշգրիտ հաշվառում, ինչպես նաև ջրօգտագործողների ընկերությունների և ջրօգտագործողների միջև ծագած իրավահարաբերությունների հստակեցում:
5. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ ԷԵԲՊՆ ջրային տնտեսության պետական կոմիտեի աշխատակազմի կողմից, ՀՀ գյուղատնտեսության նախարարության հարցադրումների հիման վրա:

6. Ակնկալվող արդյունքը` հայեցակարգի դրույթները պետք է հիմք հանդիսանան ոռոգման ջրի մատակարարման և դրան հարակից ոլորտներում ներառված անձանց իրավահարաբերությունների օրենսդրորեն կարգավորմանը, որի կիրառությունը կբերի բնագավառում առկա, ինչես նաև սույն հայեցակարգում ներառված խնդիրների կանոնակարգմանը:
ՀՀ ԷԵԲՊՆ ջրային տնտեսության պետական կոմիտե 
